
«Այլընտրանքային ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Հայաստանի Հանրապետության քրեական օրենսգիրքը գործողության մեջ դնելու մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների ՆԱԽԱԳԾԵՐԻ վերաբերյալ կատարված առաջարկությունների
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	ՀՀ գլխավոր դատախազություն
/2012թ. նոյեմբերի 11-ի
թիվ 30/7-355-12 գրություն/
	1.Նախագծի 5-րդ հոդվածի 5-րդ մասից առաջարկվում է հանել «առերևույթ» բառը և այն փոխարինել «ակնհայտ» բառով, որն ավելի հասկանալի է:

2.Նախագծի 5-րդ հոդվածի 5-րդ մասում նշված է. «Դիմումը հետ վերադարձվելուց հետո երկշաբաթյա ժամկետում քաղաքացին իրավունք ունի վերացնել դիմումում թույլ տրված բոլոր առերևույթ խախտումները և այն կրկին ներկայացնել տարածքային զինվորական կոմիսարիատ:»: Հոդվածում նախատեսված չէ այն դեպքը, երբ առկա խախտումը հնարավոր չէ շտկել երկշաբաթյան ժամկետում և նախատեսված չէ ընթացակարգ, որով հնարավոր լինի այդ ժամկետը երկարացնելու, որի համար առաջարկվում է «զինկոմիսարիատ» բառից հետո լրացնել «, իսկ նշված ժամկետում խախտումը շտկելը հնարավոր չլինելու պատճառների մասին գրավոր տեղեկացնում է զինկոմիսարիատին՝ խնդրելով ժամկետը երկարացնել ևս երկու շաբաթով: Լրացուցիչ տրված ժամկետում խախտումը չվերացնելու դեպքում դիմումը համարվում է չտրված:»:

3.Նախագծի 6-րդ հոդվածում նշված է «դիմումը ներկայացրած քաղաքացին» բառերը, որով հասկացվում է, որ դիմումատուն կարող է մի անձ լինել, իսկ դիմում ներկայացող անձը՝ այլ, որի համար առաջարկվում է «դիմումը ներկայացրած քաղաքացին» բառերը փոխարինել «դիմումատուն» բառով:

4.Նախագծի 7-րդ հոդվածի 3-րդ մասում նշված է. «Դիմումը բավարարելու և քաղաքացուն այլընտրանքային աշխատանքային ծառայության ուղարկելու մասին որոշմամբ հանրապետական հանձնաժողովը սահմանում է նաև այլընտրանքային աշխատանքային ծառայության ընթացքում քաղաքացու կողմից կատարվող աշխատանքների տեսակը և բնույթը:», սակայն նույն հոդվածի 4-րդ մասում նախատեսված է, որ դիմումատուի համար նախատեսված է միայն դիմումը մերժելու մասին որոշումը վիճարկելու կարգը, որով հնարավորություն չի ընձեռում դիմումատուին վիճարկել իր դիմումը բավարարած որոշումը, որի հետ նա համաձայն չէ նշանակված աշխատանքի և բնույթի մասով: Այդ կապակցությոմբ առաջարկում ենք 4-րդ մասից հանել «և այն վիճարկելու կարգը» և դրա փոխարեն հոդվածը լրացնել հետևյալ բովանդակության նոր մասով. «Դիմումը մերժելու կամ բավարարելու մասին որոշման մեջ պարտադիր նշվում է այն վիճարկելու կարգը:»:


	1. Չի ընդունվել:
2. Չի ընդունվել:
3. Չի ընդունվել:
4.Չի ընդունվել:


	1. Գտնում ենք, որ «առերևույթ» եզրույթն առավել հասկանալի և նպատակահարմար է՝ նկատի ունենալով, որ ՀՀ օրենսդրությամբ լայն կիրառություն ունի նաև «առերևույթ» եզրույթը:
2. Առաջարկությունը չի ընդունվել, քանի որ տվյալ դրույթը վերաբերում է ոչ թե բովանդակային, այլ միայն ձևական սխալների շտկմանը, ինչը հնարավոր է կատարել երկշաբաթյա ժամկետում, առանց այդ ժամկետի երկարաձգման: Ուստի ձևական սխալների շտկման ժամկետը լրացուցիչ երկարացնելու անհրաժեշտություն չկա: 
3. Գտնում ենք, որ նախագծի 6-րդ հոդվածում առկա ձևակերպումը նման մեկնաբանության տեղիք չի տալիս, քանի որ ակնհայտ է, որ «դիմումը ներկայացրած քաղաքացի» և «դիմումատու» հասկացությունները տվյալ դեպքում նույնանում են: 
4. Առաջարկությունը չի ընդունվել, քանի որ դիմումը ներկայացրած անձը կարող է վիճարկել միայն դիմումը մերժելու մասին որոշումը, իսկ ինչ վերաբերում է այլընտրանքային աշխատանքային ծառայության անցնելու դեպքում քաղաքացու կողմից կատարվող աշխատանքների տեսակին և բնույթին, ապա անհրաժեշտ է նկատի ունենալ, որ դիմումը ներկայացրած անձը չի կարող որոշել դրանք կամ համաձայն չլինելու դեպքում վիճարկել դրանք, քանի որ ներկայացված դիմումի առարկան միայն այլընտրանքային աշխատանքային ծառայության անցնելն է, այլ ոչ աշխատանքների տեսակը և բնույթը որոշելը; Հակառակ դեպքում  այլընտրանքային աշխատանքային ծառայությունը կվերածվեր աշխատանքային պայմանագրով կատարվող աշխատանքների:


	ՀՀ ֆինանսների նախարություն

/2012թ. հոկտեմբերի 15-ի

թիվ 4/4.1-4/13339-12 գրություն/
	«Այլընտրանքային ծառայության մասին» Հայաս​տա​նի Հանրա​պետության օրենքում փոփո​խու​թյուններ և լրա​ցում​ներ կատարելու մասին» ՀՀ օրենքի նա​խա​գծի (այսուհետ` Նախա​գիծ)` բյուջե​տային բնա​​​գա​վառում կարգա​վոր​ման ազդեցության գնահատման վերա​բերյալ հայտնում է հետևյալը.

Զինծառայողի ամսական դրամական բավարարման մեջ հաշվառվում է ՀՀ կառավա​րության որոշմամբ սահմանված պաշտոնական դրույքաչափը (վարձատրության ամսական չափը), զինվո​րա​կան կոչման դրույքաչափը և զինծառայողի ստաժի համար այդ դրույքա​չա​փերից հաշվարկվող հա​վե​լումը, ուստի պարզ չէ` Նախագծի 14-րդ հոդվածի 2-րդ կետով այլընտրանքային աշխատանքային ծառայողի համար մինչև 30000 դրամի չափով ամսական դրամական բավարարման նախատեսումը:

 
Նկատի ունենալով, որ «Այլընտրանքային ծառայության մասին» ՀՀ օրենքի 2-րդ հոդվածի 1-ին կետի համաձայն` այլընտրանքային է համարվում ժամկետային պար​տադիր զին​վո​րական ծա​ռա​յությանը փոխարինող ծառայությունը` այլընտրանքային ծա​ռա​յություն իրականաց​նողների հա​մար լրացուցիչ արտոնությունների սահմանումը գտնում ենք անընդունելի:

Ելնելով վերը նշվածից` անհրաժեշտ է Նախագծի 12-րդ հոդվածի 3-րդ և 14-րդ հոդ​վածի 2-րդ կետերը հանել:

«Հայաստանի Հանրապետության քրեական օրենս​գիրքը գործողության մեջ դնելու մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չունենք:
	Չի ընդունվել

Չի ընդունվել


	Եվրոպայի Խորհրդի խորհրդարանական վեհաժողովը զինվորական ծառայությունը այլընտրանքային ծառայությունով փոխարինելու իրավունքի մասին իր թիվ 816 առաջարկություններում /RECOMMENDATION 816 (1977)[1]/ անդրադարձել է այն հարցին, որ
...անդամ պետությունների կառավարություններն իրենց ազգային օրենսդրությունը և պրակտիկան պետք է համապատասխանեցնեն նշված առաջարկություններում հիշատակվող մի շարք կարևորագույն սկզբունքների և կանոնների: Հատկապես կարևորվում է, որ պետք է երաշխավորվի այլընտրանքային զինվորական ծառայողի և զինվորական ծառայողի սոցիալական և ֆինանսական հավասարությունը: 

Իսկ Նախարարների կոմիտեի՝ զինվորական ծառայությունը այլընտրանքային ծառայությունով փոխարինելու վերաբերյալ թիվ R(87)8 առաջարկությունների 11-րդ կետի համաձայն՝ անձինք, ովքեր իրենց կրոնական դավանանքի կամ համոզմունքների պատճառով անցնում են այլընտրանքային ծառայության, չպետք է ունենան ավելի քիչ սոցիալական և ֆինանսական իրավունքներ, քան զինվորական ծառայողները: Օրենսդրական այն կարգավորումները կամ դրույթները, որոնք վերաբերում են զինծառայողների աշխատանքին և կենսաթոշակին, պետք է հավասարապես վերաբերելի լինեն այլընտրանքային ծառայողներին:


Այսպիսով, «Այլընտրանքային ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին», Հայաստանի Հանրապետության օրենքի նախագծում զինվորական այլընտրանքային աշխատանքային ծառայողի համար մինչև 30000 դրամի չափով ամսական դրամական բավարարումը նախատեսելիս հաշվի են առնվել թե զինվորական այլընտրանքային աշխատանքային ծառայողներին տրվող զուտ դրամական միջոցները, թե զինվորական հագուստի, կոշիկների, ներքնազգեստի, անձնական հիգիենայի պարագաների, սննդի և մի շարք այլ ծախսերը, որոնց ընդհանուր գումարը գերազանցում է 30000 դրամը: Զուտ դրամական տեսքով յուրաքանչյուր զինծառայողին ամսական տրամադրվում է 3736 դրամ, սննդի համար օրական 790 դրամ, որը ամսվա համար կազմում է 23700 դրամ, իսկ հագուստի համար՝ տարեկան 84000 դրամ: Թվարկված բոլոր ծախսերի հանրագումարը ամսական կազմում է մոտ 33-34 հազար դրամ: 

Հարկ ենք համարում նշել, որ  այլընտրանքային ծա​ռա​յություն իրականաց​նողների հա​մար լրացուցիչ արտոնություններ չեն սահմանվում: Նկատի ունենալով զինվորական ծառայության և այլընտրանքային ծառայության բնույթի տարբերությունը՝ նախագծում խոսքը գնում է զուտ այլընտրանքային ծառայություն իրականացնողների աշխատանքային հարաբերությունների կարգավորման մասին, այլ ոչ թե զինծառայողների համեմատ արտոնությունների տրամադրման:

	ՀՀ առողջապահության նախարարություն

/2012թ. հոկտեմբերի 18-ի

թիվ ԴԴ/11.1/10272-12 գրություն/
	Նախագծերի վերաբերյալ Ձեզ են ներկայացվում հետևյալ առաջարկությունները.
1. «Այլընտրանքային ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի 4-րդ հոդվածով կատարվող փոփոխության արդյունքում բաց է մնում այն հարցը, թե ում կողմից է սահմանվելու հանրապետական հանձնաժողովի ստեղծման  և գործունեության կարգը, ինչի կապակցությամբ առաջարկվում է վերոնշյալը նախատեսել նախագծի 2-րդ հոդվածով նոր խմբագրությամբ շարադրվող օրենքի 4-րդ հոդվածում:

2. Նախագծի 5-րդ հոդվածով օրենքի նոր խմբագրությամբ շարադրվող 7-րդ հոդվածի`

1) 3-րդ մասում «բացակայության դեպքում» բառերն առաջարկվում է փոխարինել «առկայության դեպքում» բառերով, իսկ 4-րդ մասում` «առկայության դեպքում» բառերը փոխարինել «բացակայության դեպքում» բառերով:

Վերոնշյալ առաջարկությունը պայմանավորված է այն հանգամանքով, որ տարկետում տալու հիմքերի առկայության դեպքում անհրաժեշտ է ընթացք տալ դիմումին` ներկայացնելով հանրապետական հանձնաժողովին, իսկ վերոնշյալ հոդվածի 4-րդ մասի համաձայն` համապատասխան հիմքերի առկայության դեպքում նախատեսվում է դիմումը վերադարձնել այն ներկայացրած անձին: Միաժամանակ հոդվածի նշված խմբագրությամբ պարզ չէ, թե ինչպես պետք է հանրապետական հանձնաժողովը քննարկի դիմումը, եթե համապատասխան հիմքերի առկայության դեպքում դիմումը վերադարձվի քաղաքացուն:

2) 4-րդ մասում նախատեսված «10 օրվա ընթացքում» բառերն առաջարկվում է խմբագրել` նկատի ունենալով, որ պարզ չէ` խոսքը դիմումը ստանալու պահից թե հիմքերի առկայությունը պարզելու պահից սկսած 10-օրյա ժամկետի մասին է: 

3.Նախագծի 10-րդ հոդվածով նոր խմբագրությամբ շարադրվող 14-րդ հոդվածի 2-րդ մասում առաջարկվում է հստակեցնել, թե որ մարմնի մասին է խոսքը: Եթե խոսքը պաշտպանության բնագավառում լիազորված մարմնի մասին է, ապա «վերահսկում է» բառերից հետո առաջարկվում է լրացնել «պաշտպանության բնագավառում» բառերով:
	1.Չի ընդունվել

2.1.Չի ընդունվել

2.2.Ընդունվել է

3.Չի ընդունվել
	1.Նախագծի 2-րդ հոդվածով նոր խմբագրությամբ շարադրվող 4-րդ հոդվածի 1-ին մասի համաձայն  հանրապետական հանձնաժողովը կազմված է տարածքային կառավարման, առողջապահության, աշխատանքի և սոցիալական հարցերի, կրթության և գիտության, ոստիկանության և պաշտպանության  բնագավառներում Հայաստանի Հանրապետության կառավարության լիազորած պետական կառավարման մարմինների, ինչպես նաև Հայաստանի Հանրապետության կառավարության աշխատակազմի ազգային փոքրամասնությունների և կրոնի ոլորտները համակարգող ստորաբաժանման մեկական ներկայացուցիչներից: Միաժամանակ նախատեսված է նաև, որ հանրապետական հանձնաժողովի անհատական կազմը հաստատում է Հայաստանի Հանրապետության կառավարությունը: 
2.1. Նոր խմբագրությամբ շարադրվող հոդվածի տրամաբանությունը բոլորովին այլ է:  Խնդիրն այն է, որ հանրապետական հանձնաժողով ներկայացվում ենք բացառապես այլընտրանքային զինվորական ծառայության կամ այլընտրանքային աշխտանաքային ծառայության ենթակա լինելու կամ ենթակա չլինելու հետ կապված դիմումներ, իսկ քաղաքացուն պարտադիր զինվորական ծառայությունից ազատելու կամ պարտադիր զինվորական ծառայությունից տարկետում տալու հիմքերի առկայության դեպքը այլ է: Դա չի ենթադրում այլընտրանքային ծառայության ուղարկելու հիմքերի առկայություն:

2.2.Նախագծում կատարվել են համապատասխան փոփոխություններ:

3.ՀՀ պաշտպանության նախարարությունը չի կարող  վերահսկել այլընտանքային աշխատանքային ծառայության իրականացումը:

Այլընտանքային աշխատանքային ծառայության իրականացումը կազմակերպելու և վերահսկելու համար պատասխանատու մարմինը կսահմանվի Հայաստանի Հանրապետության կառավարության կողմից:

	ՀՀ պաշտպանության նախարարություն

2012թվականի հոկտեմբերի 23-ի թիվ ՊՆ/510-1618 գրություն
	1.Նախագծի 2-րդ հոդվածի 2-րդ նախադասությունում «հանրապետական հանձնաժողովը» բառերից հետո լրացնել «մշտապես գործող մարմին է և» բառերը՝ հաշվի առնելով նույն հոդվածում սահմանված ժամկետները:

2.Նախագծի 5-րդ հոդվածով խմբագրվող 7-րդ հոդվածի 5-րդ կետի «նշելով» բառից առաջ լրացնել «գրավոր» բառը:

3. Նախագծի 6-րդ հոդվածով խմբագրվող 8-րդ հոդվածի 1-ին կետի 1-ին նախադասությունում «նիստին» բառից հետո լրացնել «և անհրաժեշտության դեպքում ներկայացնելու լրացուցիչ պարզաբանումներ ու հիմնավորումներ իր դիմումի վերաբերյալ» բառերը:

4. Նախագծի 7-րդ հոդվածով սահմանվող նոր 8.1-րդ հոդվածի 1-ին կետում «քաղաքացուն» բառից հետո լրացնել «և համապատասխան տարածքային զինվորական կոմիսարիատ» բառերը:

5. Նախագծի 8-րդ հոդվածով խմբագրվող 9-րդ հոդվածի 1-ին կետում «բառերով» բառից հետո լրացնել «, իսկ «տեղական զորակոչային» բառերը փոխարինել «հանրապետական» բառով:

6. Գտնում ենք, որ օրենքի 13-րդ հոդվածը ևս խմբագրման կարիք ունի, որի կապակցությամբ առաջարկում ենք նշված հոդվածում «զորակոչային» բառը փոխարինել «հանրապետական» բառով, իսկ «ներկայանալու» բառից հետո լրացնել «օրվա» բառը:

7.Նախագծի 12-րդ հոդվածով խմբագրվող 17-րդ հոդվածում.

1) լրացնել նոր 1-ին կետ՝

«1) 1-ին մասը շարադրել հետևյալ խմբագրությամբ.

«Այլընտրանքային աշխատանքային ծառայության կանչված քաղաքացին պարտավոր է սույն օրենքի 13-րդ հոդվածով սահմանված կարգով տրված ծանուցագրում նշված օրը ներկայանալ տարածքային զինվորական կոմիսարիատ, որի կողմից քաղաքացուն հանձնվում է կարգագիր՝ նույն օրը այլընտրանքային աշխատանքային ծառայության վայրի կազմակրեպություն ներկայանալու մասին: Կարգագրի հիման վրա քաղաքացին այլընտրանքային աշխատանքային ծառայության վայր մեկնում է իր միջոցների հաշվին:»,

2) 2-րդ մասում կատարվող փոփոխության մեջ «բառերը» բառից հետո լրացնել «, «կազմակերպության գտնվելու վայրի» բառերը փոխարինել «քաղաքացուն կարգագիր հանձնած» բառերով,

3) խմբագրվող 4-րդ մասում «ճանապարհածախսի գումար, օրապահիկ և գիշերավարձ, որոնց» բառերը փոխարինել «փոխհատուցում, որի» բառերով:

8. Նախագծի 14-րդ հոդվածով խմբագրվող 19-րդ հոդվածում առաջարկվող նոր «1.1.» մասում «՝ մինչև երեսուն հազար դրամի չափով» բառերը փոխարինել «որի չափը սահմանում է ՀՀ կառավարությունը» բառերով:

9. Նախագծի 15-րդ հոդվածով օրենքի 24-րդ հոդվածում լրացվող 4-րդ մասում լրացնել նոր նախադասություն.

«Այլընտրանքային ծառայության ուղարկելու դիմումը բավարարելու դեպքում կայացված որոշման մեջ նշվում են նաև այլընտրանքային ծառայություն անցնելու ժամկետը՝ հաշվի առնելով սույն հոդվածի 3-րդ մասի պահանջները:»:

«Հայաստանի Հանրապետության քրեական օրենսգիրքը գործողության մեջ դնելու մասին» ՀՀ օրենքում լրացումներ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:
	1.Ընդունվել է

2.Չի ընդունվել

3.Չի ընդունվել

4.Ընդունվել է

5.Չի ընդունվել.

6.Ընդունվել է մասնակի.

7.1.Ընդունվել է մասնակի.

7.2.Ընդունվել է 

7.3.Ընդունվել է.

8. Չի ընդունվել.

9.Ընդունվել է.
	1.Նախագծում կատարվել են համապատասխան փոփոխություններ:

2.Անհրաժեշտ ենք համարում նշել, որ հոդվածում նշված մասով իրականացվում է վարչարարություն, իսկ «Վարչարարության հիմունքների և վարչական վարույթի մասին» ՀՀ օրենքի համաձայն գրավոր ներկայացված դիմումի պատասխանը ևս պետք է ներկայացվի գրավոր: Հաշվի առնելով վերոգրյալը, գտնում ենք, որ ` դիմումի մեջ թույլ տրված բոլոր առերևույթ խախտումները գրավոր նշելու պահանջը ինքնին ենթադրվում է և նախագծում համապատասխան լրացում կատարելու անհրաժեշտությունը բացակայում է:
3.«Վարչարարության հիմունքների և վարչական վարույթի մասին» ՀՀ օրենքով արդեն իսկ հստակ նախատեսված քաղաքացու՝ իր դիմումի վերաբերյալ անհրաժեշտության դեպքում լրացուցիչ պարզաբանումներ  հիմնավորումներ  ներկայացնելու իրավունքը: Ուստի, ևս մեկ անգամ դա ներկայացված նախագծով ամրագրելու անհրաժեշտությունը չկա:

4.Նախագծում կատարվել են համապատասխան փոփոխություններ:

5.Նախագծի 9-րդ հոդվածում «տեղական զորակոչային» բառեր չկան: Համապատասխան փոփոխությունը նշված հոդվածում կատարվել է դեռևս 2004 թվականին ՀՕ-162-Ն օրենքով:

6.Նախագիծը լրացվել է նոր հոդվածով, որով նախատեսվում է օրենքի 13-րդ հոդվածում «զորակոչային» բառը փոխարինել «հանրապետական» բառով:

7.1.  Նախագծի 12-րդ հոդվածով խմբագրվող 17-րդ հոդվածում լրացվել է նոր կետ հետևյալ բովանդակությամբ.

«Այլընտրանքային աշխատանքային ծառայության կանչված քաղաքացին պարտավոր է սույն օրենքի 13-րդ հոդվածով սահմանված կարգով տրված ծանուցագրում նշված օրը ներկայանալ այլընտրանքային աշխատանքային ծառայության վայր: Քաղաքացին այլընտրանքային աշխատանքային ծառայության վայր մեկնում է իր միջոցների հաշվին:

7.2. Նախագծում կատարվել են համապատասխան փոփոխություններ:

7.3. Նախագծում կատարվել են համապատասխան փոփոխություններ:

8. Հարկ ենք համարում նշել, որ այլընտրանքային աշխատանքային ծառայողին տրվող ամսական դրամական բավարարման չափը պարտադիր ենթակա է սահմանման ՀՀ օրենքով, քանի որ ՀՀ կառավարության որոշմամբ չի կարող սահմանափակվել անձի աշխատավարձի կամ դրամական բավարարման չափը՝ նկատի ունենալով ՀՀ Սահմանադրության 83.5-րդ հոդվածի պահանջները: Նույն մոտեցմամբ ՀՀ-ում նվազագույն ամսական աշխատավարձի չափը սահմանվում է օրենքով, այլ ոչ թե ՀՀ կառավարության որոշմամբ:

9.Նախագծում կատարվել են համապատասխան փոփոխություններ:



	ՀՀ մարդու իրավունքների պաշտպան
2012թվականի հոկտեմբերի 12-ի թիվ 01/14.1/5510-12 գրություն


	«Այլընտրանքային ծառայության մասին Հայաստանի Հանրապետության օրենքում փոփոխություններ և լրացումներ կատարելու մասին» (այսուհետ` Նախագիծ) նախագծի 3-րդ հոդվածը նախատեսում է այլընտրանքային աշխատանքային և զինվորական ծառայությունների ժամկետների փոփոխություն` այլընտրանքային աշխատանքային ծառայության ժամկետը սահմանելով 36 ամիս իսկ այլընտրանքային զինվորական ծառայության ժամկետը` 30 ամիս: «Այլընտրանքային ծառայության մասին» ՀՀ օրենքում փոփոխություններ և լրացումներ կատարելու մասին ՀՀ օրենքի վերաբերյալ 2011թ. դեկտեմբերի 16-17 Վենետիկի հանձնաժողովի կողմից տրված եզրակացության համաձայն` այլընտրանքային աշխատանքային և զինվորական ծառայության համար տարբեր ժամկետներ սահմանելը հիմնավորված չէ և կարող է հանգեցնել խտրականության դրսևորման: Եվրոպայի Խորհրդի թիվ R(87)8 հանձնարարականի համաձայն` այլընտրանքային ծառայության և զինվորական ծառայության սահմանված ժամկետների տարբերությունը պետք է լինի ողջամիտ սահմաններում: Նման դիրքորոշում այլընտրանքային ծառայության ժամկետների վերաբերյալ հայտնել է նաև ՄԱԿ-ի մարդու իրավունքների կոմիտեն:  Ներկայիս օրենքով սահմանված ժամկետների կրճատման նախատեսումը ողջունելի է, սակայն նույն այլընտրանքային ծառայության համար տարբեր ժամկետներ նախատեսելը չի համապտասխանում Վենետիկի հանձնաժողովի, Եվրոպայի Խորհրդի որդեգրած դիրքորոշմանը, ՄԱԿ-ի Մարդու իրավունքների կոմիտեի համապատասխան դիրքորոշումներին և առաջացնում է խտրականության վտանգ, այդ իսկ պատճառով առաջարկում ենք այլընտրանքային ծառայության երկու ձևերի համար սահմանել` 30 ամիս ժամկետը:

Նախագծի 10-րդ հոդվածի 2-րդ մասը նախատեսում է, որ այլընտանքային աշխատանքային ծառայության իրականացումը կազմակերպում և վերահսկում է Հայաստանի Հանրապետության կառավարության լիազորած պետական կառավարման մարմինը: Նախագծի 2-րդ հոդվածը հստակ նախատեսում է այլընտրանքային ծառայության հարցերով հանրապետական հանձնաժողովի կազմը: Գտնում ենք, որ անհրաժեշտ է հստակեցնել նաև, թե որ պետական մարմիններին ՀՀ կառավարությունը կարող է լիազորել իրականցնելու այլընտրանքային աշխատանքային ծառայության իրականցման կազմակերպումը և վերահսկումը: Հաշվի առնելով Վենետիկի հանձնաժողովի դիրքորոշումը` այլընտրանքային աշխատանքային ծառայության ընթացքի նկատմամբ հսկողության գործընթացում անհրաժեշտ է ապահովվել նաև քաղաքացիական տարրի մասնակցությունը: Ավելին, Վենետիկի հանձնաժողովի կողմից տրված նույն եզրակացության մեջ նշվում է, որ այլընտրանքային աշխատանքային ծառայության նկատմամբ վերահսկողություն իրականացնող մարմնում զինվորական տարրի առկայությունը չպետք է կազմի մեծամասնություն` այդ մարմնում գերակայող դիրք չունենալու համար:
	Չի ընդունվել.

Չի ընդունվել
	Անհրաժեշտ է նկատի ունենալ, որ նախագծի 3-րդ հոդվածում խոսքը գնում է բացարձակապես միմյանցից տարբերվող այլընտրանքային ծառայությունների մասին, ուստի հաշվի առնել այդ ծառայությունների բնույթի, ինչպես նաև բարդության աստիճանի և ծանրաբեռնվածության մակարդակի տարբերությունները չի կարելի այդ ծառայությունների ժամկետները նույնականացնել: Այդ առումով նպատակահրմար ենք համարում համապատասխան ծառայությունների ժամկետների տևողության հարցում ևս տարբերակված մոտեցում ցուցաբերել:

Հաշվի առնելով «Իրավական ակտերի նախագծերի մշակման մեթոդական ցուցումները հաստատելու մասին» ՀՀ կառավարության արձանագրային որոշմամբ նախատեսված դրույթները, որի համաձայն եթե իրավական ակտն ընդունող իրավաստեղ մարմնի անվանումը կարող է նշվել «կառավարության լիազորած պետական կառավարման մարմին» բառերով: Միաժամանակ հարկ ենք համարում նշել, որ այլընտրանքային աշխատանքային ծառայության նկատմամբ վերահսկողություն իրականացնող մարմնում զինվորական տարրի առկայությունը որևէ դեպքում չի կազմելու մեծամասնություն:

	ՀՀ ոստիկանություն
2012 թվականի հոկտեմբերի 12-ի թիվ 24/1659 գրություն
	«Այլընտրանքային ծառայության մասին» Հայաս​տա​նի Հանրա​պետության օրենքում փոփո​խու​թյուններ և լրա​ցում​ներ կատարելու մասին» և «Հայաստանի Հանրապետության քրեական օրենսգիրքը գործողության մեջ դնելու մասին» ՀՀ օրենքում լրացումներ կատարելու մասին» ՀՀ օրենքի նախագծերի վերաբերյալ առաջարկություններ չունենք:
	
	

	ՀՀ Ազգային անվտանգության ծառայություն
2012թվականի հոկտեմբերի 17-ի թիվ 11/660 գրություն
	«Այլընտրանքային ծառայության մասին» Հայաս​տա​նի Հանրա​պետության օրենքում փոփո​խու​թյուններ և լրա​ցում​ներ կատարելու մասին» և «Հայաստանի Հանրապետության քրեական օրենսգիրքը գործողության մեջ դնելու մասին» ՀՀ օրենքում լրացումներ կատարելու մասին» ՀՀ օրենքի նախագծերի վերաբերյալ առաջարկություններ չունենք:
	
	

	 ՀՀ ազգային անվտանգության խորհուրդ
2012թվականի հոկտեմբերի 12-ի թիվ ԱԽ-1/1044 գրություն
	«Այլընտրանքային ծառայության մասին» Հայաս​տա​նի Հանրա​պետության օրենքում փոփո​խու​թյուններ և լրա​ցում​ներ կատարելու մասին» և «Հայաստանի Հանրապետության քրեական օրենսգիրքը գործողության մեջ դնելու մասին» ՀՀ օրենքում լրացումներ կատարելու մասին» ՀՀ օրենքի նախագծերի վերաբերյալ առաջարկություններ չունենք:
	
	

	ՀՀ Նախագահի աշխատակազմ 

/2012թ. նոյեմբերի 12-ի

թիվ  Ղ-2038 գրություն/

	«Այլընտրանքային ծառայության մասին» Հայաս​տա​նի Հանրա​պետության օրենքում փոփո​խու​թյուններ և լրա​ցում​ներ կատարելու մասին» և «Հայաստանի Հանրապետության քրեական օրենսգիրքը գործողության մեջ դնելու մասին» ՀՀ օրենքում լրացումներ կատարելու մասին» ՀՀ օրենքի նախագծերի վերաբերյալ առաջարկություններ չկան:
	
	

	ՀՀ Վճռաբեկ դատարան
/2012թ. հոկտեմբերի 31-ի

թիվ  ՎԴ-Ե-4918 գրություն/

	«Այլընտրանքային ծառայության մասին» Հայաս​տա​նի Հանրա​պետության օրենքում փոփո​խու​թյուններ և լրա​ցում​ներ կատարելու մասին» և «Հայաստանի Հանրապետության քրեական օրենսգիրքը գործողության մեջ դնելու մասին» ՀՀ օրենքում լրացումներ կատարելու մասին» ՀՀ օրենքի նախագծերի վերաբերյալ առաջարկություններ չկան:
	
	











